
Жезқазған Бизнес және көлік колледжі.

                                                                   «Қазақстан ЕҚЫҰ – ға төрағалық 
                                                                                 ететін бірінші ТМД елі.
                                              Бұл- біздің ортақ жеңісіміз».  
                                                                                          Н.Ә.Назарбаев.
   Жаңа ғасырдағы пирамида тәрізді төрт тұғырдың түйіскен тұсы бір ортақ мақсат- Адамзаттық мақсатты көздейді. Адами өлшем барлық әлем назарындағы құндылық болып табылады. Ол барлық халықты қауіпсіз қоғамда және тұрақты экономикалық жағдайда өмір сүруге, барлық адамзаттың және азаматтық құқықтарды жүзеге асыруға ұмтылдыру жағдайында көрініс алады. Дүние жүзінде және аймақтық қауіпті қамтамасыз ету саласында халықаралық интеграция ел экономикасының дамуына, бүкіл өмірге оң ықпалын тигізуде. Халықаралық шиеленісті бәсеңдетудің жаһандық факторы ретінде  ЕҚЫҰ-ның рөлі ерекше, 2010 жылы Қазақстан Республикасының беделі биік халықаралық құрылымға төрағалық ету кезіндегі төрт «Т»  ұраны:  траст, традишн, транспаренси, толеранс осы дәстүрге жаңа серпін бергендей. Оның айғағы мемлекетіміз күн өткен сайын адамдар арасындағы сенімді нығайта түсті. Ортақ  жауапкершіліктің жаңа дәстүрін қалыптастырды. Этносаралық және конфессияаралық қатынастарда ашықтықты қамтамасыз етті. Төзімділік Қазақстанды табысты да, сенімді дамытудың маңызды факторына айналды. [1] Осы ұран еліміздің ішкі де, сыртқы саясатының рухын бейнелейтінін көрсетеді. ЕҚЫҰ- БҰҰ мен Ислам Конференциясы Ұйымынан кейінгі үшінші орында тұрған алып үнқатысу алаңы. Осындай ұйымға мүше 56 мемлекеттері бас қосқан 2007 жылы  30  қарашада Мадрид жиынында біздің елімізге төрағалықты 2010 жылы тапсырылуы- әлемдік геосаяси аренадағы Қазақстанның орнын айшықтағандай. Төрағалықты қолға алысымен еліміздің міндеті ауқымды, мақсаты айқын болды.   Жер бетіндегі тыныс- тіршіліктің иесі- дүниежүзіндегі халықтар арасындағы татулық пен келісімді одан әрі нығайту жолында еліміз елеулі істер атқарғанын саяси сахна төрінен байқауға болады.


1975 жылы 1 тамызда Хелсинькиде (Финляндия) алғашқы саммит өткен ғасырдың әйгілі екі державасын КСРО мен АҚШ жұмыр жер үсті мен аспан кеңістігінде кезіктірді: Байқоңыр ғарыш айлағы мен Канаверал мүйісінен ұшырылған ғарыш кемелері орбитада тарихи түйісу жасағаны ЕҚЫҰ саммитінің әлемді қуантқан ірі қадамы болды. Осымен өткен ғасырдағы  ұйымның жұмысы 1999 жылы Стамбулдағы саммитпен аяқталды. Енді жаңа ғасырға жаңа идеялар толқынымен ЕҚЫҰ жаңа жұмыстар парагдигмасын алу керек еді. Алайда араға 11 жыл салып, жаңа ғасырдың тұңғыш саммиті елімізде өтетін Астана саммиті болып табылады. ЕҚЫҰ саммиттері киелі Қазақстан жерінде осымен екінші рет өтілуі- еліміздің алар асуының аласармайтындығының көрінісі.


Тәуелсіздігімізге небәрі 20 жыл толарында заманның ағымына сай икемді саясат жүргізіп отырған Қазақстан мемлекеті өз жерінде әлемнің барлық мемлекеттерін бір арнаға түйістіру бақытына ие боды. Бұған әрине ЕҚЫҰ- ның сіңірген еңбегі мен тигізген көмегі зор болды. Еуразия кіндігінде Ванкуверден Владивостокка дейінгі еуро- атлантикалық және еуразиялық кеңістікте орналасқан 56 елді Астана саммитінде біріктіріп, ЕҚЫҰ жұмысын 180˚-қа өзгерту негізінде бүкіл әлем жұртшылығы тарапынан тиімді келісімдер қабылдауға шақыру, елімізге жүктелген абыройлы міндетті зор сеніммен орындауға алып келді. Астана саммиті дүниежүзінің 193 мемлекетінде жас тәуелсіз еліміздің саяси және тарихи жағынан танылуына ықпал етуі де біз үшін зор мақтаныш.

Ғаламды шарпыған қаржылық- экономикалық дағдарыстан шығу жолдарын қарастыру, адам баласына қатысты қауіп- қатерлерге тереңнен талдау жасау әлемнің саяси- экономикалық өмірінде орын алып отырған күрделі құбылыс екені анық. Осындай ұлтаралық және дінаралық татулықты және өткір мәселелерді қамтыған Астана саммиті әлемнің саяи әңгімесінің өзегіне айналды. Бұл саммит «Хелсинькиден Астанаға» дейінгі ЕҚЫҰ дамуын және ұйым жауапкершілігіндегі аумақта адамзатты толғандыратын мәдени, өркениеттілік пен дінаралық диалогқа деген өткір қажеттілікті көрсетуге тамаша мүмкіндік береді. Қазақстан жерінде 2 күн бойы өте жоғары мәселенің құны- «адами өлшем» әлем назарында. Саммит жұмысында адамзаттық құндылықтарды ардақ тұту арқасында Израиль Палестина және көршілес мемлекеттермен бейбіт дипломатиялық келісім орнатуға шақырса, Белоруссия әмбебап сайлау стандартын ұстануға жол бастаса, «гуманитарлық мәселелер өте маңызды және оның проблематикасын тарылтпау керек» деген Н.Назарбаев сөзінің өміршеңдігі байқалды. Бұдан ЕҚЫҰ халық арасындағы мәселелерді шешуде қосымша күш болғандығы еліміздің   төрағалық кезіндегі  ең маңызды үлесі. 1 тамызды ұйым күні деп жариялау ұсынысы еліміздің басымдығын көрсетеді.Әлемнің саясатшылары Астана саммиті жоғары деңгейдегі саммит деп бағалады. Төрткүл дүниені толғандырған түйткіл тақырыптар талқыланған саммиттің жетістігі ЕҚЫҰ-ны оның ауқымындағы демократияны тұрақтылық пен өркендеудің біртұтас кеңістігі ретінде қарастырды [2]

Қазақстан Республикасының 1991 жылы дүниежүзінің БАҚ өкілдеріне өткізген конференциясында « Қазақстан құрлықтың ортасында орналаса отырып, Еуропа мен Азияның арасындағы көпірге айналуы тиіс» деген Н.Назарбаевтың  жоспарлы сөзі бүгінгі күні әлемді мойындатып отыр.


Қорытындылай келе, «ЕҚЫҰ құрамына кіретін 56 мемлекеттің тұрақтылығы, демократиясы және гүлденуі үшін жұмыс істейді.Ортақ құндылықтар мәселелері бойынша саяси сұхбатты жөнге келтіреді.» Сондықтан «жаһандық форумды өткізу- Қазақстанның әлемдік мәртебесін көтеріп қана қоймайды. Сонымен бірге еліміздің дамуына серпін береді, қазақстандық бірлік пен патриотизмді одан әрі нығайта түседі.» [3]Астана саммитінің өзіндік жетістіктерінің траекториясы- біріншіден, сыртқы саясат аренасында ел  тәуелсіздігін одан әрі нығайту, екіншіден, жаһандық интеграцияның ауданын кеңейту, үшіншіден, этносаралық және конфессияаралық байланыстарды Қазақстан моделі негізінде көрсету арқылы саммиттің жоғары халықаралық деңгейде өткендігі.   Еліміздің одан әр дамуы жастар қолында, осының негізінде ең бастысы адами өлшемді негізгі басымдық ретінде ала  отырып ,   еліміздің биік белестен көрінуіне өз үлесімізді қосуға міндеттіміз. 

